
 

 

 

 

ՀԱՆՈՒՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍԱՀՄԱՆԱԴՐԱԿԱՆ ԴԱՏԱՐԱՆԻ 

   ՈՐՈՇՈՒՄԸ  
                                                                   
 

2000 ԹՎԱԿԱՆԻ ԴԵԿՏԵՄԲԵՐԻ 1-ԻՆ ՍՏՈՐԱԳՐՎԱԾ «ԱՆԿԱԽ ՊԵՏՈՒԹՅՈՒՆ-
ՆԵՐԻ ՀԱՄԱԳՈՐԾԱԿՑՈՒԹՅԱՆ ՇՐՋԱՆԱԿՆԵՐՈՒՄ ԿՆՔՎԱԾ ԲԱԶՄԱԿՈՂՄ 
ՊԱՅՄԱՆԱԳՐԵՐԻ ԴԱԴԱՐԵՑՄԱՆ ՄԱՍԻՆ» ԱՐՁԱՆԱԳՐՈՒԹՅԱՄԲ ԱՄՐԱ-
ԳՐՎԱԾ ՊԱՐՏԱՎՈՐՈՒԹՅՈՒՆՆԵՐԻ՝ ՍԱՀՄԱՆԱԴՐՈՒԹՅԱՆԸ ՀԱՄԱՊԱՏԱՍ-
ԽԱՆՈՒԹՅԱՆ ՀԱՐՑԸ ՈՐՈՇԵԼՈՒ ՎԵՐԱԲԵՐՅԱԼ ԳՈՐԾՈՎ 

 

 

Քաղ. Երևան                                      14 մայիսի 2024 թ. 

 

Սահմանադրական դատարանը՝ կազմով. Ա. Դիլանյանի (նախագահող),        

Վ. Գրիգորյանի, Հ. Թովմասյանի, Ե. Խունդկարյանի, Հ. Հովակիմյանի,                

Է. Շաթիրյանի, Ս. Սաֆարյանի, Ա. Վաղարշյանի,  

մասնակցությամբ (գրավոր ընթացակարգի շրջանակներում)՝ 

Կառավարության ներկայացուցիչ՝ Արտաքին գործերի նախարարի տեղակալ                

Մ. Սաֆարյանի, 

համաձայն Սահմանադրության 168-րդ հոդվածի 3-րդ կետի, 169-րդ հոդվածի         

3-րդ մասի, ինչպես նաև «Սահմանադրական դատարանի մասին» սահմանադրա-

կան օրենքի 23-րդ հոդվածի 1-ին մասի, 40 և 74-րդ հոդվածների, 

դռնբաց նիստում գրավոր ընթացակարգով քննեց «2000 թվականի դեկտեմ-

բերի 1-ին ստորագրված «Անկախ Պետությունների Համագործակցության շրջանակ-

ներում կնքված բազմակողմ պայմանագրերի դադարեցման մասին» արձանագրու-

թյամբ ամրագրված պարտավորությունների՝ Սահմանադրությանը համապատաս-

խանության հարցը որոշելու վերաբերյալ» գործը:  

Կառավարությունն իր` 2024 թվականի մարտի 21-ի N 397-Ա որոշմամբ հավա-

նություն է տվել 2000 թվականի դեկտեմբերի 1-ին ստորագրված «Անկախ Պետու-

թյունների Համագործակցության շրջանակներում կնքված բազմակողմ պայմանա-

գրերի դադարեցման մասին» արձանագրությունը վավերացնելու մասին» օրենքի 

նախագծի վերաբերյալ Կառավարության օրենսդրական նախաձեռնությանը և 

որոշել է այդ արձանագրությունում ամրագրված պարտավորությունների՝ Սահմա-

նադրությանը համապատասխանությունը որոշելու նպատակով դիմել Սահմանա-

դրական դատարան: 

Գործի քննության առիթը Կառավարության՝ 2024 թվականի մարտի 25-ին 

Սահմանադրական դատարան մուտքագրված դիմումն է: 

Ուսումնասիրելով վերոնշյալ արձանագրությունը, հետազոտելով սույն գործով 

Կառավարության ներկայացուցչի գրավոր բացատրությունը և գործում առկա մյուս 

փաստաթղթերը՝ Սահմանադրական դատարանը Պ Ա Ր Զ Ե Ց . 

 

1. «Անկախ Պետությունների Համագործակցության շրջանակներում կնքված 

բազմակողմ պայմանագրերի դադարեցման մասին» արձանագրությունը (այսուհետ՝ 

Արձանագրություն) ստորագրվել է 2000 թվականի դեկտեմբերի 1-ին Մինսկում՝ 

Անկախ Պետությունների Համագործակցության իրավապայմանագրային հենքի 

գույքագրման նպատակով: 

 

2. Արձանագրությանը կցված է երկու հավելված՝  

1) թիվ 1 հավելված. Միջազգային պայմանագրերը, որոնք դադարեցրել են 

իրենց գործողությունը գործողության ժամկետը լրանալու և հետագա պայմանագրեր 

կնքելու հետ կապված, 

2) թիվ 2 հավելված. Միջազգային պայմանագրերը, որոնց գործողությունը 

դադարում է: 

3. Արձանագրությամբ Հայաստանի Հանրապետությունը պարտավորվում է՝  

3.1. արձանագրել՝ Արձանագրության թիվ 1 հավելվածում թվարկված պայմա-

նագրերի դադարեցումը՝ դրանց գործողության ժամկետը լրանալու և հետագա պայ-

մանագրեր կնքելու պատճառով (հոդված 1), 

3.2. Արձանագրությունն ուժի մեջ մտնելու օրվանից դադարեցնել Արձանա-

գրության թիվ 2 հավելվածում թվարկված պայմանագրերի գործողությունն այդ պայ-

մանագրերի մասնակից պետությունների հետ հարաբերություններում (հոդված 2):  

 

4. Ըստ Արտաքին գործերի նախարարության 2024 թվականի մարտի 5-ի գրու-

թյան՝ Արձանագրության կատարման համար պատասխանատու մարմին է հանդի-

սանում Արտաքին գործերի նախարարությունը: 

 

Ելնելով գործի քննության արդյունքներից և ղեկավարվելով Սահմանադրության  

168-րդ հոդվածի 3-րդ կետով, 170-րդ հոդվածի 1-ին և 4-րդ մասերով, «Սահմանա-

դրական դատարանի մասին» սահմանադրական օրենքի 63, 64 և 74-րդ հոդվածնե-

րով՝ Սահմանադրական դատարանը Ո Ր Ո Շ Ե Ց.  

 

1. 2000 թվականի դեկտեմբերի 1-ին ստորագրված «Անկախ Պետությունների 

Համագործակցության շրջանակներում կնքված բազմակողմ պայմանագրերի դադա-

րեցման մասին» արձանագրությամբ ամրագրված պարտավորությունները համա-

պատասխանում են Սահմանադրությանը:  

2. Սահմանադրության 170-րդ հոդվածի 2-րդ մասի համաձայն՝ սույն որոշումը 

վերջնական է և ուժի մեջ է մտնում հրապարակման պահից։ 

 

 

 

ՆԱԽԱԳԱՀՈՂ                                                                            Ա. ԴԻԼԱՆՅԱՆ 

 
 
 

14 մայիսի 2024 թվականի 
       ՍԴՈ-1728  


